
ShANmAturastavam

షాణ్మాతురస్తవమ్

శ్రీగణేశాయ  నమః ।
గౌరీసహాయసుహృదూరీకృతావయవభూరీషు వైరిషు  తమ-

స్సూరీకృతాయుధనివారీతదోష నిజనారీకలాలసమనః ।
క్రూరీభవత్తిమిరచారీ  హితాపదురరీ నీతిసూరి కరుణా-

వారీణవారిధర,గౌరీకిశోర,మమ దూరీకురుష్వ దురితమ్ ॥ ౧॥
మల్లీకృతత్రిదశమల్లీసదా    సుదతివల్లీకుచాఙ్కణలసత్

సల్లీనకుఙ్కుమరసోల్లీనవత్స  ,యుధి భల్లీస్మయోఽసి  దితిజైః  ।
ఫుల్లీకురుష్వ  స చ వల్లీతగోధితలవల్లీవిలోలబుధహృద్  -
వల్లీనివాస ,మమ సోల్లీనకేకి  హయసల్లీలపాహృదుదజమ్  ॥౨॥

ప్రాణీకృతస్వనఖరాణీతభక్తజనవాణీశముఖ్యసుమన -
శ్శ్రేణీసుజానుతలతూణీతమాలతిమిరాణీలచూచుకభరా ।

వాణీవిలాసమలివేణీవిపఞ్చిమృదువాణీ తవాంగరమణీ
శ్రోణీఘనా  సుమతి,శాణీతనోతు భృశమేణీవిశాలనయనా ॥ ౩॥

రాగాభిషిక్తనిజకేశాదిపాదవపురాశాపిశాచదహనా
శ్రీశాతకుంభనిభపాశాఙ్కుశాభరణనాశాన్తకానుచర !భోః ।

భీశాడ్వలాహరణగోశాబకావనతకోశాధిపాశు భగవన్
పాశాటవీ భవ హృతాశాశయావపిశితాశా హి భోగభుగముమ్ ॥ ౪॥

సన్తాపసన్తతినిశాన్తావసన్తమయి కాన్తాయుగాన్తరరతే,
కిన్తావకే హృది నితాన్తాకులాశయమహన్తానపేతమవితుమ్ ।

కిన్తామసం భవసి, చిన్తామణీరుచిరసన్తానపాదపదవ-
శ్చిన్తాధుతాన్తరుజమన్తాదిహీన కురు మాన్తావకీనభజనమ్ ॥ ౫॥

సీమావిహీనగుణ సోమావచూడ జితకామాభిమాన సుమతే!
భూమాధవాదినుత భూమాసమాన,పురకామాన్ధకాన్తకగురో  ।

నామాలిజాపిజనకామావసానఫలదామాశమాతను విభో,

హేమారుణాహితనికామాతిభీమ,గుహ సామాది వేదవిదయమ్ ॥౬॥
వేదానుగీతనుతపాదారవిన్దయుగమాదాయ  సేవనవిధే-
రాదావముం సరసమాదాతుకామ శుభకేదారకేలినిలయే ।

తాదాత్మ్యలీనమతిసాదాపనోద, సకలాదానదైవతతరో
భూదాసకల్పలతికోదారదామ కురు మోదాంబురాశివసతిమ్ ॥ ౭॥

కిఞ్చాసురద్విరదపఞ్చాననప్రణవసఞ్చారిహంససమనే
కిఞ్చాపలన్నమన,తుఞ్చానుజీవి మమ సిఞ్చామృతాభ కృపయా ।

పఞ్చాననప్రణయ  కఞ్చాపి శాసికతి ముఞ్చాశు బద్ధకమతిం
పఞ్చాశుగారిసురపఞ్చాననాత్మజమిమఞ్చాపి పాహి సతతమ్ ॥౮॥

కాలానలోపమిత ఫాలావలోకనక
blank. Missing line

వేలయుధో మహతి కోలాహలారవసులీలా తనోతు కుశలమ్ ॥౯॥
ఇతి శ్రీనారాయణగురువిరచితం  షాణ్మాతురస్తవం సమ్పూర్ణమ్  ।

